
विषय: महाराष्ट्र में किसानों द्वारा आत्महत्या
620. 
श्री बी॰ के॰ हरिप्रसादः 
क्या कृषि एवं किसान कल्याण मंत्री यह बताने की कृपा करेंगे किः
(क) क्या यह सच है कि महाराष्ट्र, किसानों द्वारा आत्महत्या की दृष्टि से सर्वाधिक प्रभावित है तथा महाराष्ट्र में आत्महत्या करने वाले किसानों की संख्या सर्वाधिक है; और
(ख) यदि हां, तो तत्संबंधी ब्यौरा क्या है और उसके क्या कारण हैं?
उत्‍तर
कृषि एवं किसान कल्‍याण मंत्रालय में राज्‍य मंत्री (श्री परषोत्‍तम रूपाला)
(क) एवं (ख) : गृह मंत्रालय के अन्‍तर्गत राष्‍ट्रीय अपराध रिकार्ड ब्‍यूरो (एनसीआरबी) ‘भारत में दुर्घटनावश मृत्‍यु और आत्‍महत्‍याएं’ (एडीएसआई) शीर्षक वाले अपने प्रकाशन में आत्‍महत्‍याओं के बारे में सूचना को संकलित और प्रसारित करता है। वर्ष 2015 तक की आत्‍महत्‍याओं संबंधी ये रिपोर्टें इसकी वेबसाइट पर उपलब्‍ध हैं। वर्ष 2016 से आगे की रिपोर्ट अभी तक प्रकाशित नहीं हुई है। वर्ष 2015 में प्रकाशित एडीएसआई की रिपोर्ट के अनुसार, देश में किसानों द्वारा कुल 8,007 आत्‍महत्‍याओं की रिपोर्ट मिली है, जिसमें से महाराष्‍ट्र में यह 3,030 थी। 
वर्ष 2015 की एडीएसआई रिपोर्ट के अनुसार, किसानों की आत्‍महत्‍याओं के प्रमुख कारण दिवालियापन या ऋणग्रस्‍तता, कृषि से संबंधित मुद्दे, पारिवारिक समस्‍याएं और  बीमारी आदि हैं।

